
Foreldrakönnun var lögð fyrir foreldra/forráðamenn nemenda í Flataskóla í nóvember 
2009. Þetta er fjórða árið sem slík könnun er lögð fyrir samkvæmt skorkorti skólans sem 
er í stöðugu endurmati. 
Tólf spurningar voru lagðir fyrir í könnuninni að þessu sinni sem var rafræn og voru þær 
um líðan nemenda, samskipti heimila og skóla, aðstæður og árangur í skólastarfi og 
upplýsingaflæði frá skólanum.  Einnig voru tvær opnar spurningar þar sem svarendur 
gátu tjáð sig um ánægju/óánægju sína varðandi skólann. 
Spurningar hafa nánast verið þær sömu frá ári til árs með örlitlu breyttu orðalagi.  
 
Framkvæmd könnunarinnar var í höndum sjálfmatsnefndar og sá kennsluráðgjafi í tölvu- 

og upplýsingartækni um að senda könnunina út og vinna úr henni tölfræðilegar 

niðurstöður og kynna fyrir starfsfólki skólans. 

Könnunin var send út í gegnum Survey Console vefinn og fengu allir aðstandendur (bæði 

faðir og móðir) nemenda í skólanum hana senda í tölvupósti. Þannig fengu 526 

foreldrar/forráðamenn tölvupóst. 362 skoðuðu könnunina og 337 byrjuðu að svara en 

luku ekki. 259 luku könnuninni eða um 49%. Af þessum sem luku við að svara voru 155 

(61%) mæður, 97 (38%) feður og 4 (1,7%) aðrir aðstandendur. Ekki var hægt að rekja 

svör til þátttakenda. 

Til að bera saman einstaka þætti og reikna út meðaltal var notaður fimm bila kvarða 

(Likertkvarða). Svarið mjög sammála, mjög ánægð/ur og alltaf fékk 5 stig. Svarið 

sammála, ánægður og oft fékk 4 stig. Svarið hvorki sammála né ósammála, ánægð/ur né 

óánægð/ur og stundum fékk 3 stig. Svarið  ósammála, óánægð(ur) eða sjaldan, fékk 2 

stig. Svarið mjög ósammála, mjög óánægð(ur) og aldrei fékk 1 stig. 

Gildi meðaltalanna voru flokkuð í samanburðarbil og ef meðaltalið var hærra en 4,19 

taldist það til styrkleika skólans. Meðaltal á bilinu 3,69 – 4,2 var talið starfhæft. Fyrir 

meðaltal lægra en 3,7 var aðgerða þörf. 

 

Spurt var um líðan nemenda og töldu foreldrar/forráðamenn í 89% tilfella að börnunum 

liði vel í skólanum. Niðurstöður sýna styrkleika. 

88% foreldra/forráðamanna voru ánægð eða mjög ánægð með samskipti heimilis og skóla. 

Niðurstöður eru starfhæfar. 

 

 

86% þátttakenda eru sammála eða mjög sammála um að skólinn hvetji nemendur til að skila 

góðum námsárangri. Niðurstöður eru starfhæfar. 

86% þátttakenda voru sammála eða mjög sammála um að nemendum séu sköpuð góð 

skilyrði til að ná árangri í skólastarfi.  Niðurstöður eru starfhæfar. 

 

 

82% þátttakenda voru sammála eða mjög sammála um að nemendur séu í hæfilega stórum 

námshópi.  Niðurstöður eru starfhæfar. 

89% þátttakenda voru sammála eða mjög sammála um að upplýsingaflæði í Flataskóla sé 

gott.  Niðurstöður eru starfhæfar. 

 

 

 

44% þátttakenda skoða heimasíðu skólans daglega eða einu sinni til þrisvar í viku.  

Niðurstöður sýndu veikleika og þarfnast aðgerða. 

43% þátttakenda skoða kennaravef/bekkjarvef barna sinna daglega eða einu sinni til þrisvar í 

viku.  Niðurstöður sýndu veikleika og þarfnast aðgerða. 

 

 

 

70% þátttakenda segjast fá (allar)upplýsingar sem þeir leita að á vefsíðu daglega.  

Niðurstöður eru starfhæfar. 

75% þátttakenda eru ánægðir með vefsíðu skólans.  Niðurstöður eru starfhæfar.  

 
Af niðurstöðum þessum má álykta að foreldrar séu almennt sáttir við skólastarfið sem 
víkur að nemendum í Flataskóla. Í opnu spurningunum komu fram margar ánægjuraddir 
um skólastarfið. Var skólastjórnendum og kennurum meðal annars mikið hrósað. Tekið 
var til þess hve umhverfi skólans væri jákvætt og notalegt og að starfsfólkið bæri 
umhyggju fyrir nemendum og sýndi þeim hlýju.  Margir kennarar voru nefndir í þessu 
tilefni. Annað sem nefnt var og ánægja var með: 
 

 Hvatningakerfið sem notað er fyrir börnin, s.s. sólarveislur 
 Uppákomur leik/söngur flutt fyrir aðstandendur og öll börnin taka þátt 
 Fallegar leiksýningar 
 Tónlistarkennslan í skólanum    
 Tónlistar- og menningarstarf innan skólans    
 Félagsstarfið og jákvætt umhverfi í skólanum 
 Upplýsingar um hvað gert er í vikunni 
 Aðgengilegar upplýsingar á heimasíðu (t-póstur)  
 Heimasíðu með upplýsingum frá kennara 
 Atburðadagatalið 
 Tónlistarnám frá Tónlistarskólanum fellt inn í skólann  
 Gæsluna eftir skóla  

 
Ýmsar ábendingar komu fram í könnuninni um t.d. matarmál nemenda. En matarmál í 
skólanum eru ekki á ábyrgð hans og það er ekki alfarið á færi skólans að breyta gæði 
matar, matarverði eða framreiðsluháttum en tekið verður tillit til þess sem skólinn getur 
lagfært eins og vatnsmálin. 
Aðrar ábendingar sem komu fram í svörum foreldra/forráðamanna voru m.a. um 
heimasíðuna, heimanám, upplýsingaflæði til foreldra og munu stjórnendur skólans taka 
þau atriði til athugunar og reyna að lagfæra eftir því sem þeir best geta við áframhaldandi 
skólahald. 
 

Kolbrún Svala Hjaltadóttir 

Kennsluráðgjafi í tölvu- og upplýsingatækni 

